
痘診心法要訣 

痘形并證治門下-血泡 

原文 

痘夾血泡因肺熱，或紫或赤微甚別，內服涼血解毒湯，

外用鍼刺出惡血。 

  「涼血解毒湯」方見結痂落痂證治  

 

註釋 

痘當起脹時，忽有小泡夾痘而出，漸漸長成，如白果大，毒甚則紫，毒微則

赤，皆謂之血泡。此因毒熱在肺，傳於皮膚，大小不一。須內服涼血解毒湯，外

用銀鍼刺破，流出惡血，方保無恙。若不急治，聽其自破，惡汁流染，痘亦因之

赤爛矣！治者宜詳記之。 

 

 


